
Félag rannsóknastjóra á Íslandi
Fundur um uppbyggingasjóð EFTA með Þorsteini Björnssyni starfsmanni sjóðsins, haldinn í húsakynnum RANNIS föstudaginn 10. júní 2016.

11 manns mætti á fundinn sem var haldinn í framhaldi af kynningarfundi um uppbyggingasjóðinn sem utanríkisráðuneytið stóð fyrir í Háskólanum í Reykjavík daginn áður.
Engin sérstök dagskrá var á fundinum með Þorsteini önnur en sú að fundarmenn komu á framfæri athugasemdum og kvörtun vegna stjórnsýslu verkefna sem þeir hafa verið að taka þátt í.  Fram kom að þrátt fyrir að flestir væru ánægðir með þau verkefni sem unnin eru í samstarfi við löndin sem njóta styrkja uppbyggingasjóðsins og starfsfólk sem unnið er með, þá væri óánægja með stjórnsýslu og kröfur um uppgjör og ýmis skjöl (og stimpla) sem ekki eru notuð hér á landi.  Mest er óánægjan með stjórnsýslukröfur í Póllandi en einnig hefur fólk lent í vanda vegna stjórnsýslu í Tékklandi.
Þorsteinn taldi mikilvægt að fá þessar upplýsingar, benti á að RANNIS væri „Donor Program Partner DPP“ og hefði skilgreint hlutverk í að aðstoða við vandamál sem upp kæmu jafnframt því að sjá um hvatningu til að taka þátt í verkefnunum.
Hann lofaði síðan að fara með athugasemdir frá fundinum til sinna yfirmanna með von um að þær yrðu skoðaðar nánar.
16. júní hringdi Þorsteinn síðan og sagðist hafa komið skilaboðum fundarmanna á framfæri við yfirstjórn FMO og rætt nánar við þá sérfræðinga stofnunarinnar sem bera ábyrgð á skólastyrkjáætlunum.  Í þeim samtölum kom fram að Norðmenn hafa sent inn svipaðar athugasemdir, en þeir kvarta meira yfir samstarfinu við Tékka en Pólverja. Þeir nota sinn DPP mjög mikið til að koma á framfæri athugasemdum.
Næstu skref frá Brussel verða þau að:
· Í undirbúningi er að setja „unit cost“ til að auðvelda uppgjör og minnka kröfur um pappíra á næsta styrktímabili.
· Haft verður samband við styrkþegaríkin og athugasemdum komið til skila og því að talið er að þátttakendur í verkefnum frá „donor“ löndum  túlki reglur of þröngt – krafan kemur ekki frá Brussel. 
·  Leiðbeiningar fyrir umsækjendur verða endurskoðaðar og þar settar inn upplýsingar um rétt „donor“ landa, þ.e. Íslands, Noregs og Lichtenstein.
Næstu skref okkar – tillaga Þorsteins:
· Nýta þjónustu og koma athugasemdum á framfæri í gegnum RANNIS
· Koma athugasemdum okkar til Utanríkisráðuneytisins, sem getur nýtt þær til breytinga í yfirstandandi samningaviðræðum.
Í lokin vildi Þorsteinn koma því á framfæri og breytingar gerðust hægt.  Ekkert gerist í einum hvelli.



